
   Мĕншĕн эсĕ, çамрăк тăванăм,

Пуçа усса хирте çӳретĕн?

Пĕр пуç халлĕн сарăхса кайнă.

Мĕншĕн чунна хуйха ӳкертĕн?

Ĕмĕтпе пурнăçна пурăнсан,

Савнă лашу ӳксе вилчĕ-и?

Е пус хушшинче юрласан,

Сана темле шухăш кĕчĕ-и?

Е пĕр хирти сарă пăрчăкан

Тӳртĕн хыпар кӳрсе пычĕ-и?

Е тахçанах сиснĕ хыпарăн

Сăмахĕ чăн тĕрĕс пулчă-и?

Анчах, савнă çамрăк тăванăм,

Сан хуйхăна эпĕ пĕлеймĕп,

Ху хуйхăна мана калаймăн,

Ăна санран ыйтма хăяймăп.

  